
Girjerádjosa bagadallan 
Dearvvasvuođastašuvnnas guovttejahkásaš ja 
njealjejahkásaš dearvvašvuođadárkkistusas oačču mánná 
bovdehusa girjerádjosii mas lea skeaŋkakoarta mainna 
beassá viežžat skeaŋkagirjji sámegilli. Dát guokte girjji 
leaba heivehuvvon máná ahkeceahkkái.  

Skeaŋkagirjjit sáddejuvvojit nuvttá Sámedikkis 
girjerádjosiidda jus suohkanat leat dieđihan iežaset Loga 
munnje prošektii.  

Girjerádjosis lea maid olámuttos diehtomateriála 
lohkama ja sámi girjjálašvuođa birra bearrašiidda. Geavat 
áinnas girjeveaskku Loga munnje.  

Mii Sámedikki girjerádjosis háliidit ahte dearvvašvuođastašuvnnaide ja girjerádjosiidda galgá 
leat álki hálddašit dán prošeavtta.  

 

Ráva dutnje gii galggat juohkit skeaŋkagirjji 
Čájet girjji mánáide ja váhnemiidda. Muital ahte girjii skeŋkejuvvo vuoi sáhttet fárrolaga 
lohkat girjji.  

1. Girjái sáhtát čállit máná nama, makkár girjerádjosis girji lea skeŋkejuvvon ja iežat 
nama.  

2. Atte rávvaga movt váhnemat ja mánát sáhttet ovttas lohkat:  
• Ii leat goasse beare árrat álgit lohkat.  
• Girjerádjosis sáhtát gávdnat juste dakkár girjjiid masa du mánás lea beroštupmi 

(nu dego eallit, biillat, stálut, jnv ...), dahje girjjiid masa ieš liikot ja háliidat lohkat 
iežat mánnái.  

• Lohkanboddu ii dárbbaš leat guhki, ja ii dárbbaš lohkat olles girjji.  
• Doai sáhttibeahtti lohkat ovttas vaikko makkár áigodagas beaivvis.  

 

3. Čájet mánáidossodaga ja muital girjerádjosa fálaldagaid:  
• Girjerádjosis sáhtát luoikkahit máŋga girjji sihke mánnái ja alccet.  
• Sáhttá bearrašiidda čájehit sámegielat gihppaga “Boktips fra baby til seksåring”. 
• Jus bearrašis ii leat luoikankoarta, muital movt dán sáhttet oaččut.  
• Muital girjerádjosa bearašdoaluid birra. 

 

 



Ovttasbargu dearvvašvuođastašuvnnain  
Lohkh munnjien / Loga munnje addá vejolašvuođa ovttasbargat dearvvašvuođastašuvnnain 
ovddidit jitnositlohkama, lohkanhálu ja ovddidit árat giellaovdáneami. Ovdamearkkat 
konkrehta ovttasbargovuogit sáhttet leat:  

• Girjerájus addá rávvagiid makkár girjjiid dearvvašvuođastašuvdna berre oastit 
dahje ráhkada girjerávvaga plakáhta vuordinlátnji.  

• Dearvvašvuođastašuvdna juohká dieđuid bearašdoaluid birra nu dego 
njuoratmánáidlávlla ja jitnositlohkanbottut girjerádjosis.  

• Girjerájus fállá lanja njuoratmánádeaivvademiide girjerádjosis.  
• Jitnositlohkanboddu dearvvašvuođastašuvnnas dahje rabasbeivviin 

mánáidgárddiin.  

